
GOUVÈNÈ CUOMO SIYEN LWA KI POU RANFÒSE LWA LEANDRA 

 

Gouvènè Andrew M. Cuomo te siyen yon pwojè lwa ki ranfòse Lwa Leandra epi bay nouvo garanti pou 

retire moun ki sou sou wout New York. 

 

Lwa Leandra (Leandra’s Law), ki te vote nan lane 2009, te enpoze nouvo amann sevè sou moun k ap 

kondi yon machin anba enfliyans alkòl ak timoun nan machin lan. Youn nan dispozisyon pi apresyab nan 

lwa a se enstalasyon obligatwa yon aparèy antidemaraj sou machin yon moun ki koupab enfraksyon ki 

gen pou wè ak alkòl. 

 

“Kondi anba enfliyans alkòl se yon danje pou tout moun sou wout la. Ak ranfòsman lwa Andrea, n ap 

kontinye ak pwogrè ki fèt nan memwa li yo pou konbat konpòtman danjere epi prevni plid trajedi initil,” 

te deklare Gouvènè Cuomo.  

 

Lwa Leandra pote non Leandra Rosado, yon ti fi onzan, ki te mouri nan yon aksidan kote li te pasaje nan 

yon machin ki te gen yon chofè sou. 

 

Lwa Gouvènè Cuomo te siyen jodi a mete ajou lwa aktyèl la pou fè li tounen yon krim pou moun kap 

kondi sou ak yon lisans sou kondisyon. Chofè ki pèdi lisans yo poutèt yo sou ka resevwa yon lisans sou 

kondisyon lè yo rantre nan yon pwogram dezentoksikasyon pou moun alkolik ak dwoge Department of 

Motor Vehicles ofri a. Yon lisans sou kondisyon ka itilize pou kondi ale retou nan destinasyon esansyèl 

tankou travay, lekòl ak randevou medikal. Jounen jodi a, kondi sou ak yon lisans anile se yon krim, men 

kondi sou ak yon lisans sou kondisyon se sòlman yon enfraksyon sikilasyon.  Chanjman sa fè amann yo 

vin menm. 

 

Pwojè lwa limite tou sikonstans kote yon tribinal ka renonse ak enstalasyon yon aparèy antidemaraj pou 

sèlman lè yon moun sou sèman temwaye li pa pwopriyetè youn machin ak motè epi pa pral kondi 

ankenn machin pandan peryòd restriksyon antidemaraj. Manti sou sèman ap konsidere kòm yon paji. 

 

Lwa a ogmante egzijans yo pou itilizasyon aparèy antidemaraj la lè yo fè jèn ki koupab yo menm egzijans 

antimaraj yo fè granmoun yo kounye a.  

Senatè Charles J. Fuschillo, Jr., ki te sponsorize pwojè lwa Sena a, te di konsa, “Chak fwa yon chofè sou 

monte dèyè yon volan, yo mete moun inosan andanje. Lwa Leandra te pote anpil rezilta nan lit kont 

moun kap kondi pandan yo sou, men li bezwen ranfòse pou garanti gen plis koubap DWI k ap itilize 

aparèy antidemaraj. Se egzateman sa nouvo lwa sa fè. Mwen remèsye Gouvènè Cuomo dèske li siyen 

lwa enpòtan sa ki pral ede nou retire danje sou wout yo pou tout moun.” 

 

Manm Asanble Harvey Weisenberg, ki te sponsorize pwojè lwa a, te di konsa, “Nouvo lwa a konble yon 

vid ki pèmèt moun ki kondane pou DWI evite itilizasyon yon aparèy antidemaraj tribinal te òdone li. M 

apresye anpil efò seksyon lokal ak nasyonal MADD nou yo ak Pwokirè Konte Nassau a ak anpwaye li yo 

nan ede nou retire chofè danjere sou wout la, epi konsa, gen posiblite pou sove plizyè milye vi.” 

